
Vázquez Pintor, durante a homenaxe dos Escritores en Lingua Galega.

XOSÉ VÁZQUEZ PINTOR. ESCRITOR

1>0 vindeiro venres, Xosé Vázquez Pintor será homenaxeado en Cangas e verá como unha
das rúas da cidade loce o seu nome. É un recoñecemento a este cangués de adopción que ese
mesmo día presentará aos veciños da localidade o seu último libro, `Máis vidas'

Marusía organiza
el Concert das
Letras Galegas de
Corais, esta tarde
en Bueu

«Gangas é a villa dos contrastes, da
maxia do mar que bita en terra»

CANGAS. O Concello de Cangas
decidiu, por unanimidade, no
Pleno da corporación municipal
do pasado 30 de outubro, adicar
unha rúa da vila a un cangués de
adopción, Xosé Vázquez Pintor.
A súa faceta de poeta, ensaísta,
dramaturgo, narrador, profesor
e, ante todo, persoa, fano mere-
cedor deste recoñecemento. Os
actos comezarán ás 19.30 horas
do venres, cando Xosé presentará
o seu último libro, `Máis vidas'.
Logo da actuación dos pasarrúas
(ás 20.30 horas) descubrirase a
placa da nova rúa da vila : a rúa
Xosé Vázquez Pintor.
O vindeiro venres inaugúrase en
Cangas unha rúa co seu nome.
Tarda en chegarlle o día?
Canto máis é a tardanza, máis
cavilo na tanta responsabilidade
que me agarda. Estar á altura
da circunstancia, a ese nivel de
compromiso e lealdade; tanto
cariño e agradecemento.
Como profesor e escritor, prefe-
riría que no lugar de a unha rúa
Ile puxeran o seu nome a unha
biblioteca ou a unha estola?
Teño moita sorte na vida. Hai
agora dous anos a Asociación
de Escritores en Lingua Galega
decidíu para min a homenxe en
Melide. Alí están, nas intempe-
ries, tal son eu, a pedra cos pa-
labras e a miña árbore querida:
un buxo, a árbore da música;
tamén o meu nome na biblio-
teca pública da vila onde nacín.
E arestora Cangas entrégame a
rúa onde vivo coa familia. Al-
guén pode soñar máis?
Sentirase cómodo vivindo na rúa
que leva o seu nome?
Non cabe a indiferencia, pa-
sarán os días e a placa será ese
outro ollo máxico, coma unha
esculca das derivas e das leal-
dades. Farémonos amigos ela e
máis eu.
Naceu en Melide, vive en Cangas y
pasa longas temporadas en Ago-
lada. Se tivese que escoller, con
que lugar dos tres se quedaría?
Cos tres a un tempo: son os
meus niños da sorte. En Meli-
de nacín e aprendín a respirar
o aire da gándara, alí foron as
miñas primeiras responsabili-
dades de estudante de bacha-
relato, que se dicía "por libre",
os primeiros soños de ser futbo-
lista en Riazor, un día; a casa
petrucial da Ponte de Penas, a
madriña, e o padriño... aquela
Academia Balmes, as amigas
e os amigos. Agolada foi a se-

gunda moradía: adolescencia e
xuventude contra os tempos du-
ros de labra e de aprendizaxes;
lembro todos os nomes das fa-
milias que habitaban a vila dos
Pendellos, que agora non son
máis ca vulnerables e mal vesti-
dos polo reprogreso en sucesivos
ataques que me desesperan. En
Cangas vivo dende hai trinta e
oito anos, máis da miña media
vida; a vila dos espazos abertos,
dos contrastes, da maxia do mar
que bica en terra, unha descu-

A súa rúa
A placa será ese outro
ollo máxico, corno

unha esculca das derivas e
das lealdades. Farémonos
amigos ela e máis eu.

berza. Aquí naceron os fillos,
despedíronse os meus pais e os
meus tíos, da tribo de Quian, as
catro marabillas que conforma-
ban a existencia da nosa casiña
no Morrazo, eles labregos respi-
rando mar, o outro osíxeno.
Por que escolleu Cangas para
vivir?
Pola variña máxica, esa que
sempre levamos nas horas deci-
sivas. As Rías Baixas, que me ca-
draban tan lonxe. Tiven a opor-
tunidade de aprehendelas e non

O último libro
d O libro `Máis vidas' foi

parte da miña terapia
nos últimos tempos. Nel
están os meus amigos da
infancia, da xuventude...

dubidamos: os meus pais, Ma-
ría e máis eu decidímonos polo
mar de Cangas e de Vigo, onde
embarcaran para América os
labregos mozos da Casa de Vila
de Quian, nos primeiros anos
do século XX . Foi unha fortuna
grande.
Cal é o lugar de Cangas que máis
Ile gusta?
O val de Coiro lémbrame as suce-
sivas atmosferas de Carmoega,
o sobreiral do Arnego; Nerga e
Barra son a liberdade para un
soño; Massó debería seguir
sendo un referente poderoso de
respecto: biológico, antropoló-
xico, etnográfico...un museo da
memoria e longa vida; o casco
vello conserva a toponimia máis
fermosa e aínda o xeito das esca-
ladas para alcanzar a casa, coa
patela en peso; o Forte, Rodei-
ra...a praia que colinda cos dous
ríos, un de xoguete e outro de
mantido; non sei dicir cal destes
lugares vence en marabilla.
O venres tamén presenta en
Cangas o seu último libro, 'Máis
Vidas', en que se inspirou para
escribilo?
O libro `Máis vidas' foi parte da
miña terapia nos últimos tem-
pos. Nel están os meus amigos
da infancia, xuventude e madu-
reza: eses animaliños e cousas
sen amparo que nos fornecen a
reflexións e os soños de cando
en vez, nas circunstancias máis
difíciles.
Que outros lugares de Galicia o
inspiraron para as súas obras?
Toda Galicia é de noso: para a
escrita, a música, a pintura, a
escultura, a danza, o amor...
Non hai preferencias. Somos
herdeiros dunha terra ancha e
xenerosa nas entregas: paisaxe
e alimento. Non hai distingos
nin desperdicios.
Profesor, escritor, involucrado
co teatro, con que faceta da súa
vida se queda?
A escrita sempre. Era a miña
vocación. Hoxe tamén é a miña
terapia máis profunda.
En toda a súa trayectoria recibiu
moitos premios, recoñecemen-
tos e varias homenaxes. Hai al-
gunha que vostede recorde con
un especial cariño?
Unha que me deron nos Xogos
Frorais Minho-Galaicos. Era
a miña primeira vez de fronte
coa fortuna. Tiña pouco máis de
vinte anos e biquei a santa pedra
que me entregaban, enmarquei
o diploma que trouxemos para a
casa xunto coas toallas e os aga-
rimos do Portugal irmandiño.

BUEU. El Centro Social do Mar
de Bueu será escenario esta
tarde, a partir de las 20.00
horas, de una nueva edición
del tradicional `Concerto das
Letras Galegas', que organiza
la Coral Polifónica Marusía.

En esta ocasión, la agrupa-
ción anfitriona contará como
invitadas con la Coral Orfeón
Trivés (Pobra de Trives-Ouren-
se), la Coral Polifónica Vilal-
besa (Vilalba-Lugo) y la Co-
ral Polifónica Virxe da Barca
(Muxía-A Coruña).

Cada uno de los grupos irá
interpretando varias piezas
de su repertorio y, al finalizar,
como es costumbre, los cuatro
juntos entonarán, acompa-
ñados 'del público, la popular
canción `Velai-vai' y el Himno
Galego.

La Coral Polifónica Maru-
sía renueva habitualmente su
repertorio cada año, y en esta
ocasión va a estrenar nuevas
canciones, que aguardan res-
pondan a las expectativas del
público. En este sentido, la en-
tidad invita a todos los aman-
tes de la música coral a asistir
al concierto, cuya entrada es
totalmente gratuita.

Mangallona'
celebra el día de
los Museos con
conferencias y
música

CANGAS. La Casa Museo Ca-
maño Xestido, 'A Mangallo-
na', celebrará el próximo sá-
bado una jornada de puertas
abiertas para conmemorar
el Día de los Museos.

En 'A Mangallona' se en-
cuentran diversas coleccio-
nes, tanto pictóricas como
obras de artistas del panora-
ma autonómico, nacional e
internacional. Es una de las
colecciones privadas de más
relevancia de Galicia.

Así, el sábado a las 11.00
de la mañana comenzarán
los actos conmemorativos
con una charla sobre arte y
filosofía en la entidad. Al
finalizar, habrá una visita
guiada por las diez salas que
conforman el continente de
la Casa Museo.

A las 18.00 horas se repi-
te de nuevo la charla sobre
arte y la visita guiada y a las
21.00 horas tendrá lugar
un concierto de clausura. El
grupo encargado de poner
el broque final a la jornada
dedicada a los museos es Cre-
ma de Gaita, una banda que
ofrece temas tradicionales y
folk para todos los gustos.

